
Maladi a

Tit-vewòl se yon maladi grav, kontajye,  ki gen dwa fatal de fwa.  Pa gen  tretman pou Tit-vewòl.  E sèl prevansyon an se vaksen.  Pifò moun ap refè de maladi a, sepandan, jiska a 30% de moun ki pran li pral mouri.

Epidemi chabon te rive de tan-zan-tan pandan anpil ane, men maladi a pa yon menas natirèl ankò apre yon pwogram vaksinasyon pou lemonn antye te byen mache.  Dènye ka chabon nan Lèzetazini sete an 1949.  Dènye ka ki te rive natirèlman nan lemonn sete an Somali nan lane 1977.  Apre maladi a te fin elimine nan lemonn, vaksinasyon routin kont Tit-vewòl pou piblik la te sispann paske li pat nesesè ankò pou prevansyon.  

Kote malady chabon a sòti :

Tit-vewòl pwovoke pa viris « variola » ki kòmanse nan popilasyon moun anpil-anpil ane de sa.  Eksepte pou echantiyon nan laboratwa, Tit-vewòl te elimine tout kote nan lemonn.  Sepandan, apre atak ki te fèt sou « World Trade Center » epi itilizasyon «anthrax» kòm zam byolojik teworis an 2001, gen yon enkyetid ke Tit-vewòl gen dwa sèvi kòm yon fòm zam teworis.  Pou rezon sa a, gouvènman Lezeta Zini ap pran prekosyon pou fè fas a yon epidemi Tit-vewòl.  Si yon epidemi ta rive, Connecticut gen yon plan detaye pou envestige epidemi a epi trete nenpòt moun ki gen maladi a.  
Transmisyon

An jeneral, fòk gen anpil kontak dirèk fas-a-fas pou epapiye ‘smallpox’ soti sou yon moun ale sou yon lòt.  Tit-vewòl gen dwa gaye tou lè w gen kontak ak likid kò yon moun ki genyen li oswa yon bagay ki kontamine tankou dra oswa vètman.  Raman, Tit-vewòl te transmèt pa lèzè nan de kote fèmen tankou bilding, otobis, ak tren.  Si yo lage yo nan lèzè, 90% viris yo pral vin inaktif nan 24è.  Moun se sèl kote natirèl malady chabon rete e yo pa konnen li te janm transmèt pa ensèk oswa animal. 

Gen defwa Tit-vewòl gaye pa yon moun lè li kòmanse gen lafyèv, men moun nan vin pli kontajyè lè gratèl la kòmanse.  Nan etap sa a moun nan dabitid trè malad e li pa nan kondisyon pou l deplase nan kominote a.  Moun enfekte a kontajye  jistan tout kal Tit-vewòl yo fin tonbe. 
Sentòm

Moun ki pran smallpox dabitid gen gwo lafyèv, mal tèt, kò-fè-mal, fatig e defwa vomisman.  Sentòm sa yo rive 7 a 17 jou apre l fin enfekte ak maladi a.  Lè sa a moun nan kòmanse wè yon pakèt ti pwen wouj, souvan sou lang li ak nan bouch li.  Moun nan gen gratèl la tou sou lòt pati nan kò l ki kòmanse sou figi l epi gaye sou bra, janm, men ak pye yo.  Gratèl la pral tounen de boul anba po epi de bouton plen pi ki pral fè de kwout, kal, k ap tonbe apre twa (3) semèn konsa epi li kite yon sikatris. 

Vaksen 

Vaksen kont Tit-vewòl la gen dwa bay a yon moun anvan li vin ekspoze oswa kèk jou apre l fin ekspoze pou anpeche l pran maladi a oubyen, si moun nan te deja enfekte, pou anpeche maladi a vin twò grav.  Vaksen an founi yon gwo nivo iminite (pwoteksyon) pandan 3 a 5 lane epi iminite a ap bese apre sa.  Vaksen an te montre ke l te efikas nan 95% de moun ki te vaksinen yo. 

Vaksen an bay nan fòm yon piki, dabitid sou anwo bra w.  Si vaksen an te reyisi, yon boul wouj ki grate w pral devlope kote w pran vaksen an nan 3 a 4 jou.  Nan premye semèn nan, boul la pral tounen yon gwo bouton plen pi, epi li pral kòmanse koule.  Nan dezyèm semèn nan, bouton an pral seche e fè yon kwout.  Kwout sa a pral tonbe nan twazyèm semèn an pandan l ap kite yon sikatris.

Nan ka ta gen yon epidemi Tit-vewòl, gouvènman Ameriken an gen ase kantite vaksen kont Tit-vewòl pou fè fas a ijans sa a.  Nan yon ijans, pèsòn pa pral fòse pran vaksen an.  Moun ki chwazi pa pran vaksen an epi vin ekspoze a viris la oswa te gen kontak ak moun ki te malad, yo gen dwa mete apa (izolasyon) pandan omwens 18 jou. 

Efè Segondè Vaksen an

Risk nan vaksen an trè piti, espesyalman si w konpare chans ou genyen pou pran  maladi smallpox ki gen dwa grav epi w gen dwa menm mouri.  Pifò moun gen reyaksyon nòmal, leje ki gen ladann bra w ki fè mal, lafyèv, ak kò-fè-mal.  Sepandan, lòt moun devlope reyaksyon ki sòti de serye ale nan danje pou lavi yo.  Moun ki gen plis chans pou efè segondè serye se moun ki te gen maladi po ak moun ki gen sistèm iminite yo afebli.  Fanm ansent, fanm kap bay tete, timoun anba 12 lane, epi moun ke doktè yo te bay dyagnostik ke yo gen pwoblèm nan kè pa fèt pou pran vaksen an.  

